
ОЮУТАН ЭЛСҮҮЛЭХ ЖУРАМ 
 

Нэг. Ерөнхий зүйл 
1.1. МҮИС нь тухайн хичээлийн жилд оюутан элсүүлэхдээ энэхүү журмыг баримтална. 
1.2. Оюутан элсүүлэх үйл ажиллагаандаа “Боловсролын тухай”, “Дээд боловсролын 

тухай” хуулиуд,  БШУСайдын 2024 оны А/143 тоот тушаалыг удирдлага болгон 
ажиллана. 

1.3. Элсэлтийн комиссыг Захирлын тушаалаар томилон ажиллуулна. 
1.4. Оюутан элсүүлэх үйл ажиллагаа нь Улаанбаатар хот, хөдөө орон нутаг гэсэн 2 

чиглэлээр явагдах ба МИДСК-тай хамтран зохион байгуулна.  
1.5. Оюутан элсүүлэх үйл ажиллагаа нь ил тод, шударга, хүртээмжтэй, тэгш байдлыг 

хангасан байна. 
1.6. Энэхүү журам болон элсэлттэй холбоотой мэдээллийг МҮИС-ийн веб сайт 

www.mnun.edu.mn болон Боловсролын үнэлгээний төвийн  www.eec.mn веб 
сайтад байрлуулна. 
Лавлах утас: 9666-6904, 7511-2000, 9339-9999  
Факс: 976-11-300799 
Е-Mail: info@mnun.edu.mn 

 
Хоёр. Элсэгчдэд тавих шаардлага 

2.1. МҮИС-д элсэгч нь бүрэн дунд буюу түүнээс дээш боловсрол эзэмшсэн байна. 
2.2. Элсэгч нь Элсэлтийн ерөнхий шалгалтыг заавал өгч хавсралтад заасан 

хичээлүүдийн аль нэг нь босго онооны шаардлагыг хангасан байна. /Элсүүлэх 
мэргэжлийн чиглэл, өгөх шалгалт, босго оноог хавсралтад үзүүлэв/ 

2.3. Элсэгчид нь ерөнхий шалгалтаас гадна нэмэлт авьяас ур чадварын шалгалт өгнө. 
/Архитектур, График дизайны ангид элсэгч нь хар зураг/ 

 
Гурав. Оюутан элсүүлэх 

3.1. МҮИС-д Улаанбаатар хотоос элсэгчдийг 2024 оны 6 дугаар сарын 15-наас эхлэн 
хичээлийн 2-р байранд бүртгэх ба элсэхийг хүссэн хүмүүс өөрийн биеэр ирж 
бүртгүүлнэ. 

3.2. Хөдөө орон нутагт МҮИС-ийн элсэлтийн комисс МИДСК-иас томилсон  комисстой 
хамтран 2024 оны 7 дугаар сарын 10 хүртэл тухайн аймаг, орон нутагт элсэлтийг 
зохион байгуулна. 

3.3. Элсэгчид нь ерөнхий шалгалтын оноо, бусад шаардлагыг хангасан нөхцөлд 
элсүүлэх ба үндсэн бичиг баримтыг хураан авч МҮИС-д суралцах эрхийн бичгийг 
олгоно. 

3.4. Элсэгчид нь 2022, 2023, 2024 онд ерөнхий шалгалт өгсөн байх ба элсэж буй 
мэргэжлийн ангид заавал өгөх ёстой шалгалтын оноо нь сургуулиас зарласан 
босго оноотой тэнцүү буюу илүү байна. 

3.5. Ерөнхий мэргэжлийн чиглэлээр элссэн тохиолдолд 2, 3 дугаар дамжаанд дэвшин 
суралцахын өмнө голч дүнгийн шалгуураар нарийвчилсан мэргэжлийн чиглэлээ 
тогтоон үргэлжлүүлэн суралцана.  

3.6. МҮИС-ийн зарласан босго оноог баримтлан оюутан элсүүлэх бөгөөд зарим 
мэргэжлийн ангийн хяналтын тоо хангагдаагүй тохиолдолд нэмэлт элсэлт авна. 

 
Дөрөв. Хөнгөлөлттэй нөхцөлөөр оюутан элсүүлэх 

4.1. Улсын болон улс хоорондын мэргэжлийн олимпиадад амжилттай оролцсон, ЕШ-
нд дээд оноо /800/ авсан элсэгчийг холбогдох баримтыг үндэслэн тухайн 
мэргэжлийн ангид шууд элсүүлэх ба сургалтын төлбөрөөс чөлөөлнө.  

4.2. МҮИС-иас ЕБС-ийн төгсөх ангийн сурагчдын дунд зохион байгуулсан олимпиадад 
амжилттай оролцсон сурагчдыг ЕШ-ын батламжийг үндэслэн шууд элсүүлнэ. 

4.3. Бакалаврын болон дипломын боловсрол эзэмшсэн элсэгчдийн дипломын багц 
цагийг тооцон суралцах мэргэжлийг тохирох дамжаанд суралцуулах асуудлыг 
элсэлтийн комиссын саналыг үндэслэн гүйцэтгэх захирлын тушаалаар 
баталгаажуулан суралцуулна. 

4.4. МҮИС-д элсэхийг хүссэн гадаадын иргэн нь өөрийн хэлээрээ эссе бичих ба монгол 
хэлний анхан шатны шалгалт өгнө. 

4.5. Бакалаврын зэрэг олгох эчнээ ангид бакалаврын зэрэгтэй иргэдийг элсүүлнэ. 
4.6. Бакалаврын зэрэг олгох орой ангид бүрэн дунд боловсролтой иргэдийг элсүүлэх 

ба элсэлтийн ерөнхий шалгалт өгөөгүй байж болно. 
 

Тав. Оюутан элсүүлэхтэй холбогдсон маргаан шийдвэрлэх 
5.1. Элсэлтийн ерөнхий шалгалттай холбоотой асуудлыг тус сургууль болон 

элсэлтийн комисс хариуцахгүй болно. 
5.2. Элсэлттэй холбоотой бичиг баримтыг хуурамчаар үйлдсэн тохиолдолд МҮИС-д 

элсүүлэхгүй бөгөөд тухайн иргэн хариуцлагыг өөрөө хүлээнэ. 
5.3. Элсэлтийн явцад журам зөрчсөн асуудал гарвал элсэгч өөрийн өргөдөл гомдлыг 

элсэлтийн комисст гаргана. Элсэлтийн комисс өргөдөл хүлээн аваад ажлын 3 
хоногт багтаан асуудлыг шийдвэрлэн хариуг өгнө. 

 
 
 


